
OLIY TOIFA FUTBOL JAMOALARI TEXNIK-TAKTIK 

HARAKATLARI SAMARADORLIGINI OʻRGANISH 

NATIJALARI 

Аннотация Annotation 

В данной статье освещаются количество и 

эффективность технико-тактических действий, 

выполняемых ведущими командами высшей лиги 

на поле в ходе соревновательной деятельности, в 

разрезе оборонительных и атакующих действий. 

Ключевые слова: технико-тактический, 

эффективность, действия, поле, результат, 

ведение, мяч, средний показатель. 

Ushbu maqolada oliy ligamizda toʻp suruvchi yetakchi jamoalarning musobaqa faoliyati davomida 

maydonda bajaradigan texnik-taktik harakatlari soni va samaradorligi himoya va hujum harakatlari kesimida 

yoritib berilgan.  

Kalit soʻzlar: texnik-taktik, samaradorlik, harakatlar, maydon, natija, olib yurish, toʻp, oʻrtacha 

koʻrsatkich. 

This article highlights the quantity and effectiveness of technical and tactical actions performed on the 

field by leading top-league teams during competitive play, broken down by defensive and offensive actions. 

Keywords: technical-tactical, effectiveness, actions, field, result, dribbling, ball, average indicator. 

 

Dolzarbligi. Bugungi kunda mamlakatimizda 

sportga, jumladan, futbolga berilayotgan eʼtibor 

davlat ahamiyati darajasiga koʻtarilgan. 

Yurtboshimiz Shavkat Miromonovich 

Mirziyoyevning futbol sohasini rivojlantirish 

boʻyicha chiqarayotgan qaror va farmonlari, 

vazifalarida mahalliy jamoalarumizning jismoniy 

va texnik-taktik harakatlari samaradorligini 

oshirish va raqobatbardosh jamoa sifatida 

shakllantirish, xalqaro miqyosdagi jamoalarumiz 

ishtirokini taʼminlash va bu orqali Oʻzbekiston 

futbolini yanada rivojlantirish boʻyicha 

belgilangan vazifalarni amalga oshirish bugungi 

kunda mutaxassislar oldida turgan dolzarb 

masalalardan hisoblanadi. Jumladan, bugungi 

kunda Olimpiya terma jamoamiz Olimpiada 

musobaqalarida ilk bora ishtirok etgan boʻlsa, 

milliy terma jamoamiz bugungi kunda Jahon 

chempionati yoʻllanmasini qoʻlga kiritgan [1,2]. 

Bu yutuqlar zamirida mutaxassis va 

murabbiylarning mashaqqatli mehnati yotadi. 

Biroq, xalqaro miqyosdagi uchrashuvlarda 

jamoaviy texnik-taktik harakatlar soni va 

samaradorligi tahlili shuni koʻrsatmoqdaki, 

samaradorlik koʻrsatkichi boʻyicha himoya va 

hujum harakatlari kesimidagi natijalar maqsadga 

muvofiq tarzda namoyon boʻlmayapti. Bu esa 

futbolchilarni tayyorlash jarayonini 

optimallashtirish evaziga jamoaviy texnik-taktik 

harakatlar soni va samaradorligini oshirish, bu 

orqali yuksak natijalarga erishish boʻyicha zaruriy 

chora-tadbirlar koʻrishni taqozo etadi [3,4,5]. 

Ishning maqsadi. Oliy toifa futbol 

jamoalarining maydonda bajaradigan texnik-taktik 

harakatlari soni va samaradorligini aniqlash. 

Vazifalari: 

 - oliy toifa futbol jamoalarining texnik-taktik 

harakatlarini musobaqadan oldin aniqlash; 

 - jamoaviy texnik-taktik harakatlarni 

rivojlantirishga qaratilgan vositalar va uni tatbiq 

qilish usullarini yoritish. 

Tadqiqot natijalari va uning muhokamasi. 

Futbolchilarning maydonda bajaradigan texnik-

taktik harakatlari U. A. Morozov tomonidan ishlab 

chiqilgan maxsus blanka asosida qayd etilib, 

jamoalarning texnik-taktik harakatlar soni va 

samaradorligi aniqlandi. Demak, tanlab olingan 

jamoalar: Toshkentning “Paxtakor”, Toshkentning 

“Lokomotiv”, Qarshining “Nasaf” va 

Toshkentning “Bunyodkor” jamoalari. Ushbu 

jamoalarning ikkita uchrashuvda amalga oshirilgan 

texnik-taktik harakatlari quyidagicha koʻrinish 

oldi.  

“Paxtakor” jamoasi kuzatilgan 

uchrashuvlarda oʻrtacha 596 ta texnik-taktik 

harakat bajarib, ushbu texnik-taktik harakatlarning 

67,2 %ini, yaʼni 396 tasini hujum harakatlarida 

amalga oshirgan boʻlsa, 200 ta harakat, yaʼni 32,8 

%i himoya harakatlarida amalga oshirdi. Hujum 

harakatlarining samaradorligi 59,5, himoya 

harakatlarining samaradorligi 69,5 ni tashkil 

etganiga guvoh boʻldik. “Lokomotiv” jamoasining 

oʻrtacha bitta uchrashuvda bajargan texnik-taktik 

harakatlar soni 691 marotabani tashkil etgan 

boʻlsa, himoyada bajarilgan texnik-taktik 

harakatlar samaradorligi 56 %, hujumda bajarilgan 

texnik-taktik harakatlar soni 65 % ekanligi maʼlum 

boʻldi. Tajriba guruhi sifatida olingan Qarshining 

“Nasaf” jamoasi kuzatilgan uchrashuvlarda 

oʻrtacha 634 ta texnik-taktik harakat bajargan 

boʻlib, himoyada bajarilgan texnik-taktik 

harakatlar samaradorligi 56, hujumda bajarilgan 

texnik-taktik harakatlar soni 72 % ekanligi 

aniqlandi.

1-jadval 

Oliy toifa futbol jamoalarining himoya va hujum harakatlari tahlili 

396 59,5% 200 69,5% 458 56% 233 65% 470 56% 164 72% 432 53% 189 64% 

“Bunyodkor” jamoasi oʻrtacha bitta 

uchrashuvda 621 ta texnik-taktik harakat bajarib, 

ushbu texnik-taktik harakatlarning 69,5 %i 

hujumda, 30,5 %i himoya harakatlarida amalga 

oshirilgan. Hujum harakatlari samaradorligi 53 %, 

himoya harakatlari samaradorligi 64 % ekanligi 

aniqlandi. Ushbu samaradorlik koʻrsatkichlari 

xalqaro miqyosdagi oʻyinlarni tahlil qilganda 

olingan koʻrsatkichlardan ancha pastligi maʼlum 

boʻldi. Jumladan, model koʻrsatkich sifatida 

olingan jahonning yetakchi Angliya, Braziliya, 

Ispaniya terma jamoalarining maydonda 

bajaradigan texnik-taktik harakatlari samaradorligi 

75 % va undan yuqori ekanligi aks ettiriladi. 

Ayniqsa, himoya harakatlarida ushbu 

koʻrsatkich 85 % atrofida ekanligi bizning 

jamoalarumizning texnik-taktik harakat 

samaradorligini oshirish, ayniqsa, himoya va 

hujum harakatlari kesimida yuqori samaradorlikka 

erishish boʻyicha chora-tadbirlar koʻrishni taqozo 

etadi. 

Shu sababli, “Nasaf” jamoasining mashgʻulot 

jarayonini tahlil qilganimizda, ushbu jamoada 

berilayotgan yuklamalar boʻyicha, yaʼni maxsus va 

nomaxsus yuklamalar barchasi oʻyin vaziyatini 

modellashtirish evaziga tashkil etilishi maʼlum 

boʻldi. Jumladan, tayyorgarlik davrining umumiy 

tayyorlov, maxsus tayyorlov bosqichlarida 

qoʻllanayotgan yuklamalar individual, guruhli, 

jamoaviy tarzda, aynan oʻyin epizodini 

xarakterlaydigan shaklda qoʻllanilayotganligi 

aynan texnik-taktik harakatlar samaradorligini 

oshirishga qaratilgan usullardan biri boʻlib 

hisoblandi. Bunda jismoniy tayyorgarlikka 

berilayotgan yuklamalar hajmi va mazmunida 

oʻyin vaziyatlari epizodlarini qoʻshgan hamda, 

kombinatsiyalashgan holda qoʻllash tashkil etildi. 

Shu sababli, tayyorlov davrining turli bosqichlarida 

jismoniy va maxsus jismoniy tayyorgarlikka 

berilayotgan yuklamalarda texnik-taktik 

epizodlarni qoʻshish evaziga aynan maydonda 

bajaradigan mashqlarga moslashgan holda 

jismoniy tayyorgarlik va texnik tayyorgarlik 

uygʻunligini yuzaga keltirish mumkin boʻldi. 

Qayta olingan natijalar tahlili shuni 

koʻrsatdiki, tajribadan soʻng “Paxtakor” 

jamoasining maydonda bajargan texnik-taktik 

harakatlar soni 690 taga yetganligi, samaradorlik 

koʻrsatkichi hujum harakatlarida 59,5%, himoya 

harakatlarida 69,5% ekanligi aniqlandi.

2-jadval 

Oliy toifa futbol jamoalarining himoya va hujum harakatlari tahlili 

CK ∑=690 ∑=711 ∑=746 ∑=796 

Toshkentning “Lokomotiv” jamoasida esa 
jami texnik-taktik harakatlar soni sezilarli oʻsgan, 

yaʼni 711 marotabani tashkil etib, hujumda 

bajarilgan harakatlar samaradorligi 56 %, himoya 
harakatlarida 65 % koʻrinishida deyarli 

oʻzgarmaganligi aniqlandi. Qarshining “Nasaf” 

jamoasi jami texnik-taktik harakatlar bajarish 
boʻyicha rekord darajada, yaʼni 746 ta marotabani 

harakat bajargan boʻlsa, hujum harakatlarida 69, 

himoya harakatlarida 88,4 % koʻrinishida 

samaradorlikka erishgan. Toshkentning 
“Bunyodkor” jamoasida esa jami texnik-taktik 

harakatlar eng koʻp, yaʼni 796 marotabani tashkil 

etishiga qaramay, hujum harakatlarida 55 %, 
himoya harakatlarida 67 % samaradorlik 

koʻrsatkichi qayd etgan. 

Oʻz-oʻzidan koʻrinib turibdiki, olingan 

natijalar tahliliga koʻra, Qarshining “Nasaf” 
jamoasining aynan mashgʻulot jarayoniga kiritgan 

oʻziga xos yondashuvi asosida texnik-taktik 

harakatlari sonida ham, samaradorligida ham 
boshqa jamoalarga qaraganda yaqqol oʻsish 

kuzatilganligi aniqlandi. 

Xulosa. Oliy toifali futbolchilarni 
tayyorlashda jismoniy tayyorgarlik boʻyicha yoki 

maxsus jismoniy tayyorgarlik va boshqa 

tayyorgarlik turlari boʻyicha bazaviy koʻnikma va 

bilimlar shakllanganligi evaziga faqatgina yuqori 
sport formasida boʻlishga qaratilgan vositalarni 

tatbiq qilishda faqat spetsifik elementlarni qoʻshish 

evaziga hamohang tarzda olib borishga boʻlgan 
yondashuv oʻz samarasini berganligi maʼlum 

boʻldi. Bu esa yosh futbolchilarni tayyorlash 

jarayonida turli tayyorgarlik turlari boʻyicha 
qoʻllanayotgan vositalarning barchasini spetsifik 

xarakterga yoʻnaltirilgan holda tatbiq etish katta 

samara berishi mumkinligini amalda isbotladi. 

